
MYIHTOI 

NI



Israela amyu sha ni du shang sa 
wa ai lamu ga hta shanu nga ai 
masha ni gaw n hkru n kaja ma 
ai. Shanhte hpe Hkanan myu sha 
ni ngu shamying ma ai. Shanhte 

shaga ai ga gaw, Israela amyu sha 
ni a ga hte n bung ma ai. Shanhte 

gaw masha sat nna hkungga 
nawng jau ma ai. Aja, Gumhpraw, 
magri, hpun ni hte galaw ai hpara 

ni hpe nawku jaw jau ma ai.

Oh.. Bala hpara
e, nang hpe ndai ma

chyangai ap nawng ya
ga ai. Shi a asai gaw, na
a pawt sindawng ai hpe

shaprai kau ya u ga.

Nye a wenyi
shut hpyit kau
ai yubak mara A
matu, ndai nYE A
MA chyangai hpe

ap nawng yA
nngai.



Shanhte myit malai lu na lam 
tsun shangun na, myihtoi ni hte 
hkinjawng ni hpe Karai Kasang 
dat dat sai. Rai tim, shanhte 

matut nna yubak mara shut ma 
ai. Noa prat na masha ni hte 
Sodom Gomora na masha ni 
hpe Karai Kasang jahten kau 

ai zawn ya mung Hkanan mung 
masha ni hpe jahten kau sana.

Lani mi na nhtoi
hta, hkinjawng agyi

ni byin wa nna, anhte
nan hkungga nawng

ya ai ni tai na re.

Ndai lam
gaw matsat

shabat amu rai
tim, a galaw ra nga

ai. Kaja ai galaW
yang kaja ai lu na.

N kaja ai galaw
yang n kaja

ai lu na.

Tara Jahprang 18:9-11



Ga sadi Mungdan e nga nna, 
gawkngu sumla naw ku ai amyu 
masha ni gaw Israela amyu sha 
ni shanu nga ai hpe ninghkap 
nna, shanhte a lamu ga hpe 
maga let hkap gasat ma ai. 

Rai tim, shanhte hpe dang kau 
na atsam, Israela amyu sha 
ni hpe Karai Kasang jaw sai.



Ndai chyoi
pra san seng

ai naw ku htingnu
de nang wa mi
sa wa gwi i?

Nang gaw
hpang jahtum

na a kasha,
ma chyangai
hpe sat kau

nit dai.



Hpang jahtum e, du daw sai
hkaw majan ngut ai shaloi Hebre
masha ni gaw shanhte a hpyen

ni hpe dang kau nna, dai lamu ga
gaw shanhte madu sha na matu
nga nga sai. Yawshu gaw, amyu

sha ni hpe hkaw tsun ai.

Anhte a
shawng nnan na

kaji kawa Abraham gaw
gawkngu sumla nawku
ai masha amyu langai
mi kaw na sa wa ai re.

Karai Kasan gaw shi hpe
ga shaga nna, shi hpe
amyu kaba shatai na
ga sadi jaw sai.



Dai hpang shi a amyu
sha ni Egutu mung de yu wa

nna, shaning 400 ning dai kaw
nga nga na lam hte, dai mungdan

kaw na shanhte hpe ya nanhte
nga ai ndai ga de bai woi shapraw
la na lam mung Karai Kasang bai
tsun ai. Ndai kaw shaning 500
ning anhte nga nga ai hpang,

Karai Kasang gaw Abraham
hpe shi jaw da ai ga sadi

ni hpe shatup sai.



Ya nanhte shang nna
naw ngam nga ai lamu ga

hta shanu nga mu. Nanhte a
shawng e nga ai amyu sha ni
a lailen hpang de kasi la nna,
hkum hkan nang mu. Shing n

rai yang, shanhte hpe shi
jeyang ai zawn nanhte hpe

mung jeyang na ra ai.

Yawshu 24:2-14



Lamu ga ningnan hta shanhte
simsa ngwi pyaw nga ma ai.

Masha shagu gaw tinang a sun,
wang madu la nna lusha n taw n
tsang lu ma ai. Karai Kasang gaw,

shanhte hpe kaga amyu masha
yawng hta grau shaman ya sai.

Shana
shat jin

sai.

Ndai nlung
kaba lu malawk

shaw kau ai
hte rau…



Karai Kasang ga sadi jaw da sai
hte maren, dai lamu ga hpring hkra
Israela amyu sha ni law htam mayat
maya wa sai. Shanhte a mare kaba ni
gaw, mai kaja ai hte tara ding man ai
hpring nga ai. Mungdan amyu ningnan
hpe Israela ngu nna shamying ma ai.

Ngwi pyaw
nga lit ga, ngai

jan e… Dai ni nga
lu hkwi nni?

Shawoi
na hte maren,
panglai kaw na
katsing hprap

hprap lu la
wa ai re.



Yehowa gaw, 
nanhte a hpyen ni 

hpe gasat dang kau ya 
sai. Rai tim, ndai lamu ga

hta gawkngu sumla nawku 
ai lam naw nga nga ai. 

Nanhte kadai hpe mahtang 
daw jau na gaw, dai ni lata 
la mu. Nanhte shanu nga ai 
ndai buga madu amyu sha ni 
a hpara masu ni hpe rai rai, 
Abraham a Karai Kasang hpe 
rai rai, lata la mu. Ngai hte 
nye a nta dinghku masha 

ni gaw, MADU hpe jaw 
jau na ga ai.

Anhte gaw,
MADU hpe daw
jau na matu ga
sadi jaw ga ai.



Kaga hpara shaje ni
hpe jaw jau na matu, MADU

hpe kau da ai lam gaw Karai Kasang
n hkraw na re. Yehowa a atsam

kaba hte anhte hpe mayam tai ai kaw
na shalawt dat nna, nam mali e

anhte hpe lakawn wa sai.

Ndai lamu ga hta shanu nga ai
Amori amyu masha ni hte kaga amyu masha

yawng hpe mung Madu gawt shapraw kau sai.
Dai majaw anhte gaw, MADU hpe daw jau na ga

ai. Shi gaw anhte a Karai Kasang rai nga ai.



Karai Kasang gaw
chyoi pra san seng ai

Karai Kasang re. Shi gaw,
nsu nnawn loi ai Karai Kasang
re. Shi hpe nanhte kau da nna,

gawkngu sumla ni a hpang
hkan nang yang, shi gaw
nanhte hpe nhtang gasat
nna machyi jahkrum let,

hkru kau na ra ai.



Nanhte a matu nanhte nan,
dai MADU hpe lata la nna shi
hpe daw jau na sakse gaw

nanhte rai manit dai.

Anhte gaw
sakse ni rai ga ai.



Nanhte dai ni Karai
Kasang hte tawn da ai
ga shaka hpe, laika buk

hta ngai ka da na.

Lam shagu hta Mawshe
hpe anhte madat mara lai wa ai zawn,

nang hpe madat mara na ga ai. Karai Kasang
gaw Mawshe hte rau rai nga ai zawn, nang
hte mung rau rai nga u ga. Karai Kasang

hkang da ai tara ni hpe tawt lai ai wa gaw,
sat kau ai hkrum na re.



Karai Kasang hte ga 
shaga nna Mawshe 
a ga ni hpe hti ai 
tara agyi ni gaw, 
amyu sha ni hpe 

up ma ai. Shanhte 
gaw Karai Kasang a 
tara hpe sang lang 

dan nna, amyu 
sha ni dai tara hpe 
hkan nang lu hkra 

woi awn ma ai.

Hkra mat hten mat
ai hpe, usu madu a lit
rai u ga, usu hpe mung
sat kau mu ga, nga nna

Mawshe tsun da ai.

Usu langai mi
masha langai mi

hpe daru kau ai lam
hte seng nna Karai
Kasang a tara hta
kaning nga tsun

da a ta?

Pru mat 21:28-29; 
Yawshu 24:15-24



Amyu sha ni gaw, Mawshe yan Yawshu hku
nna Karai Kasang galaw shapraw dat ai

lamik kumla ni hpe tawng marang mi myit
dum nga ma ai. Shanhte gaw Egutu mung
mayam prat kaw na lawt wa lu ai majaw

kabu chyeju dum ma ai. Shanhte gaw,
shanhte hpe hrang da ai hte maren Yehowa
hpe jaw jau nna,hkungga nawng ya ma ai.



Awa… Hkinjawng
ni, hpa majaw anhte
a sagu kasha hpe sat

kau hkyen ma ta? Anhte
a ji wa ni Egutu mung

e naw nga yang na zawn,
jahten ai wa bai naw

lai wa na kun?

N re.. ma e, jahten
ai wa n sa na re. Rai tim,

ndai sagu kasha a asai -gaw
anhte a yubak mara nihpe
magap kau ya nna, anhte
hpe Karai Kasang a man

de hkap la shangun
na re.



Shanhte gaw Karai Kasang hpe
nawku daw jau nna, shi hkang da
ai tara ni hpe hkan nang hkan sa

na lam Yawshu hpe ga sadi jaw ma
ai. Rai tim, shanhte hta na masha
shagu, Yehowa hpe matut naw ku

daw jau nga ma ai n rai.

Lamik kumla n pru mat ai hpang,
kashu kasha ban na ni Karai Kasang
hpe malap kau nna, asak n rawng ai
sumla ni hpe naw ku ma ai. Shanhte
gaw tinang a kaji kawoi nat ni hpe

mung naw ku daw jau ma ai.



Yawshu sadi jaw
shadum ai hte maren,

Israela amyu sha ni hpe
jahten na matu tara

maigan amyu hpe Karai
Kasang dat dat sai.

Yahhhh!

Tara Agyi 3:7-8, 12-13 ,4:1-2, 10:6-7

N rai law.. Bala
hpara e, anhte hpe

hkye la mi !



Tara jeyang ai lam Karai
Kasang a amyu ntsa e du ai
shaloi, shi a tara shanhte
myit dum nna, shanhte a

yubak mara hpe yin la ma ai.

Shanhte a shut hpyit
yubak mara ni hpe yin
la jang, shanhte hpe
mara raw dat ya nna
shanhte a lamu ga
hpe bai shabai ya ai.

Oh, Yehowa e….
anhte a yubak mara
ni hpe raw dat kau

nna, ngwi pyaw simsa
ai bai jaw ya mi.



Amyu sha ni gaw, Karai
Kasang hpe tam ai tara
agyi ni hte Karai Kasang

a laika buk hte maren, woi
awn ai tara agyi ni a hpang
hkan jin mat nna, shanhte
a ntsa e up na hkawhkam
lata na daw dan ma ai.

Hkawhkam mungdan
mai kaja lam a matu nanhte
a lamu ga ni hpe zing la kau
na re Nanhte a shayi sha ni

hpe ndai kaw tawn kau da mu.
Shanhtehpe anhte atsawm

sha yu lakawn na re.



Myihtoi mung rai tara agyi mung re
ai Samuela mying ai wa gaw,hkawhkam

lata ai lam gaw Karai Kasang up ai
hpe lale ai re, ngu tsun shadum ai,

rai tim,…shanhte gaw kam sham
myit hte hkawm sa na n hkraw ma
ai. Hkawhkam Shawlu gaw shanhte
hpe adip arip up sha ai. Shanhte a
gumhpraw hte sutgan hpe la kau

ya ai, shanhte a shadang sha ni hpe
shangun sha nna, shanhte a shayi

sha ni hpe kam mara di roi sha nga ai.
I Samuela 8



Hkawhkam Shawlu grau dingla wa
ai shaloi, shi hta n hkru ai nat ni
shang nna, shi myit hpe n hkang

lu hkra pawt sindawng wa ai.

Lani mi na nhtoi hta, shi a matu
tingse dum shapyaw ya nga ai

shabrang kasha Dawi mying ai wa hpe,
ning-ri hte galun sat hkyen wa ai.



Shawlu gaw, grau grau nna yubak
mara galaw shut wa magang sai.
Shi gaw masha shagu hpe manawn
masham byin nna hkrit na zawn rai
wa sai. N hkru n kaja ai wenyi gaw,
n-gun atsam hte sutgan jaw na
ngu tim, myit ru lam hte wenyi
nni nkri sha jahkrum nga ai.



Shawlu gaw, asak
hkrung ai Karai

Kasang hpe kau da
nna, nat myihtoi
ni hpe sa san ai. Shawlu gaw majan pa hta si

nna, shi a wenyi gaw ngarai
de jahkrat kau hkrum sai.

Nsin hpe ngai
mu ai. Dai gaw, n

kaja ai re. Nang gaw,
majan pa hta si nna
na a shara hpe kaga
masha langai mi bai

galai la na re.



Shawlu a shara hta hkawhkam
galai na shabrang langai mi

hpe Karai Kasang lata sai. Shi
gaw sagu rem ai la sha ma rai
nna, Karai Kasang a tara ni
hpe hkan sa ai wa rai nga ai.
Shi gaw, Shawlu sat na gyam

hkrum ai wa rai nga ai.

Yehowa ngai sagu
hpe rem ai wa rai nga
ai. Ngai hpa mung n ra

nngai. Tsit lali ai wudat
a shara e, shi ngai hpe
hpum shangun sai. Nye

myit masin hpe shi
shalan shabran ya

nga ai.



Dawi gaw dinghpring nna,
shi hpe Madu Karai Kasang

tsawra ai. Shi gaw shinggyim
masha ni hpe yubak hte si

hkrung si htan kaw na hkye
mawai la na wa rai sai kun?
Dawi gaw, ga sadi hta tsun

da ai wa rai sai kun?

I Samuela 18:10-11, 31:4, 16:1-13; Shakawn kungdawn 23:1-3



DAWI GAW, MAHKAWN MANGOI
SHARAWNG NNA, KARAI KASANG

HPE MAHKAWN SHAKAWN AI
SHAKAWN KUNGDAWN LAIKA

LAW LAW KA SHAGAWP DA AI.



Tara n lang ai ni a bawng ai hku
hta n hkawm, yubak kap ai ni a
lam e n tsap, Yehowa a tara

hta awng nga nna, shi a tara hpe
shani shana myit mang ai wa gaw
a nga ai. Shi gaw, hkakau e hkai ai,
shi aten hta asi si nna alap mung
n nyip ai hpun hte bung nga ai.



Shi galaw ai yawng mayawng
mung tai na ra ai, Tara n lang

ai ni chyawm gaw dai zawn n rai,
shanhte gaw nbung e shapoi
ai mahkaw hte bung ma ai. Dai
majaw, tara n lang ai ni tara

dara ai hta, yubak kap ai ni
dinghpring ai ni a hpawng hta

n rawt tsap lu na ma ai. Kaning
rai nme law, dinghpring ai ni
a lam hpe Yehowa chye nga ai.
Tara n lang ai ni a lam chyawm

gaw hten mat na ra ai.



Dawi up ai lakhtak
hta dai amyu sha ni
nga mu nga mai nna,
ding ding man man
asak hkrung ma ai.

Shawlu si jang Dawi gaw
Israela ni a hkawhkam tai

wa nna Karai Kasang hpe woi
naw ku let shi a tara ni hpe
hkan nang na lam woi sai.

II Samuela 2:4; Shakawn kungdawn 1; 
Kasa 13:22-23

Ndai num a
lamu ga shi hpe
shabai ya nna,

htawm hpang de
shi kaw na hkanse

hkum hta masa.



Karai Kasang gaw Dawi hpe ga shaga
nna, du na ra ai ten hta byin wa

na lam law law hpe shadan shapraw
dan sai. Dawi gaw, dai myihtoi ga
ni hpe shakawn kungdawn laika
ni hta ka da sai. Dai myihtoi ga
ni hta na law law dik lai wa sai.

Shi gaw, na a amyu sha 
ni hpe dinghpring ai 

hku tara dara nna, na a 
matsan mayan masha ni 
hpe jeyang na ra ai. Shi 
gaw, matsan chyaren 
hkrum ai ni a kasha ni 
hpe hkye la nna, dip lu 
dip sha ai ni hpe ahkyep 

alep kahtum kadaw di kau 
na ra ai. Shi a lakhtak 

hta dinghpring ai ni gan 
ga nna, shata agrin 

nga dingsa ngwi pyaw 
sim sa ai lam n-hpaw 
n-ya nga nga na ra ai.



Shi up ai mungdan gaw 
panglai maga mi kaw na 
kaga maga mi du hkra,

hkanu kaw na mungkan 
jut jahtum du hkra rai 

na ra ai. Rai sa, hkawhkam
yawng shi a man de 

dingnyawm shang nna, 
masha amyu yawng shi 
hpe daw jau na mara ai. 
Shi gaw, shanhte a myit 
masin wenyi hpe masu 
hkalem ai kaw na mung, 
kashun kashe kabring 

kabrawng kaw na mung
hkye mawai la na ra ai.

Du sa wa na hkye
la Madu hte seng

nna, Dawi ka da sai.



Shi a matu matut manoi 
akyu jawm hpyi ya nna 

shani shagu shi hpe 
shakawn shagrau na 
mara ai. Shi a amying 
ningsang gaw prat 

dingsa agrin nga nna, 
ajan a nga nga dingsa, 

matut nga na ra ai. 
Shinggyim masha ni gaw 
shi hta shaman chyeju 

hkam la na mara ai. 
Masha amyu yawng gaw, 

shi hpe a lu ndai ngu 
na mara ai (Shkd. 72)



Dawi si jang shi a shadang 
sha Shawlumon hkawhkam 
tai wa sai ( 971 BC). Dawi 

hpe Karai Kasang jaw 
ai matsun ni hte maren 

Shawlumon gaw nam mali 
e shanhte lang nna dingsa 

mat sai htingnu sum a 
malai, naw ku htingnu 

ningnan langai mi hpe gaw 
gap sai ( 966 B ). Israela 
amyu sha ni gaw, shawoi 
na hta laklai nna nga mu 
nga mai wa ma ai. Shanhte 
hpe dai lamu ga de woi wa 
nna dai kaw shaman ya na 
nga tsun da ai ga sadi hpe 
Karai Kasang shatup sai re.



Rai tim, Karai Kasang garai n shatup 
ai ga sadi langai mi naw nga ai. 
Gumlau nat a magam bungli hpe 

jahten kau na hkye la Madu paw pru 
na lam rai nga ai. Amyu sha ni gaw 
yubak matut galaw nna, shanhte 
a yubak mara ni hpe magap kau 

na matu, dusat asai hkungga naw 
nawng ya ma ai. Rai tim, shanhte 

gaw yubak mara ni hpe prat dingsa 
la kau ya na hkye la Madu hpe lata 
san da ai aten du hkra, shanhte 
a yubak mara ni hpe magap kau lu 
na lam, Karai Kasang jaw da ai 
majaw chyeju dum nga ma ai.

II Samuela 7:12-16; Shakawn 
kungdawn 22:14-18, 72:1-20



Dawi gaw du sa wa na hkye la Madu
hte seng nna mauhpa laklai ai lam ka

da ai. “Ntsin zawn ru kau ai ngai hkrum
nga nngai. Nye a nra hkri hkraw ma

hkra kashai mat sai; Nye a myit, git baw
zawn rai nga ai rai nna, dai gaw nye a
kraw e byaw mat nga ai; Nye a n-gun
di chyen zawn hkraw mat nga ai; nye

a shinglet nye a gumra hta kap mat sai.
Si ai nhpu hta nang ngai hpe tawn da

nit dai. Kaning rai nme law, gwi ni ngai
hpe jawm nna, n hkru ai shawa hpawng
ngai hpe grup mani ai. (Shanhte nye a
lata hte lagaw hpe hpri dit ma ai) Nye
a nra yawng ngai hti lu nngai.Shanhte
ngai hpe mada nna azi yu nga ma ai. Nye
a nba shanhte karan la mu ai rai nna,

Nye a kata palawng hpe hpaida da ma ai.



Yehowa gaw Dawi hpe teng teng dagam da nna,
Dai hta na nhtang wa na n rai; Na a aru arat hpe
tingnyang hta e, ngai shadun na nngai. (Shkd.
2:1-12) Ngai sha nang rai nga ndai; Dai ni ngai

nang hpe shaprat da se ai…. Dai kasha hpe
pup mu; shing n rai yang, shi masin pawt
nna nanhte lam e hten bya ai hkrum na
myitdai; kaning rai nme law, shi masin

alawan pawt bu na ra ai;

Dawi gaw du sa na hkye la
Madu a lam amyu myu ka da ai.

(Shkd. 110:1) Yehowa nye a madu hpe
tsun wu ai gaw, Na a gumlau ni hpe na
a lagaw kabye ai lahkum ngai shatai ai
du hkra, Nye a hkra maga e naw a dung

nga u, nga ai.
(Shkd. 110:4) Yehowa dagam da ndai

gaw, “Nang gaw Melhkizedek a
hkinghtawng lam hte maren, htani
htana hkinjawng rai nga ndai;” ngu
ndai rai nna, myit bai kayin na n rai.
(Shkd. 45:6-7) Karai Kasang e, na a

tingnyang htani htana a nga nga ai, Na
a mungdan a sumdoi dingman ai

sumdoi rai nga ai. Nang gaw
dinghpring ai tsaw nna, yubak hpe n
dawng ndai; Dai majaw Karai Kasang

gaw, na a Karai Kasang, Na a manang ni
hta, kabu gara ai namman hte nang hpe

grau chya ya nit dai;

Shawa masha ni gaw chyum mungga kaw
na sharin shaga ai hpe madat la na matu,
nawku htingnu de sa ma ai. Shanhte gaw
grau nna, du sa na hkye la Madu a lam

myihtoi ga hpe madat mayu ma ai.



Du sa na hkye la Madu a
lam kaga myihtoi ga ni.

(Shkd. 89:26-27) Ngai mung kasha alat shara
shi hpe jaw da nna, mungkan hkawhkam ni

hta grau kaba ai wa shatai na we ai.
(Shkd. 40:8) Nye a Karai Kasang e, na a 

myit
hkan nang na ra nga nngai; Nye a kraw
lawang hta na a tara rawng nga ai; nga

nna ngai tsun ni ai.
(Shkd. 78:2) Nye a n-gup ga shagawp
hte ngai hpaw nna, chyaloi nhkoi na

gumwai ga, htai dan na nngai.

Du sa na hkye la Madu a lam
chye na yak ai hpe mung Dawi ka

da ai.
(Shkd. 22:6) Ngai chyawm gaw
masha n rai, shingtai rai nga
nngai; Masha shatan shara,

Amyu masha ni a matsat shabat
ngai rai nga nngai.

(Shkd. 22:14-16) Ntsin zawn ru
kau ai ngai hkrum nga nngai, 

Nye
a nra hkri hkraw mahkra kashai
mat sai; Nye a myit gitbaw zawn
rai nga ai, rai nna, Dai gaw nye a
kraw e byaw mat nga ai. Nye a

n-gun di chyen zawn hkraw mat
nga ai, Nye a shinglet nye a

gumra hta kap mat sai. Si ai nhpu
hta nang ngai hpe tawn da nit

dai.
(Shkd. 22:16) Nye a lagaw lata
hpe mung jahpye la mani ai.



Shawlumon gaw aten galu nga mu nga mai ai hte up lai wa sai. 
Rai tim, shi si mat ai hpang dingdung maga chyen mi gaw, dai 
hkawhkam mungdan kaw na daw hka garan mat nna, n hkru n 

kaja ai masha Yerobom hpe shanhte a hkawhkam shatai la ma ai.

Ataw… Mawshe a
tara hte, Yerusalem
mare e Karai Kasang

de da ai nawku
htingnu gaw?

Ndai gaw nanhte hpe
Egutu kaw na woi shapraw
la ai Karai Kasang re. Ndai

ni gaw shi a hkinjawng
ni re.

BC 975 daram hta Yeroboam hkawhkam tai wa ai. I Hkawhkam 
12:20, 28-29; Shakawn kungdawn 2:7, 12,22:6, 14:6,

40:8, 78:2, 45:6-7, 89:26-27,110:11, 4, 132:11



Dingdung mungdan gaw Yerusalem nawku htingnu hte tsan 
ai majaw, shanhte a matu kaga shara langai mi kaw, ja hte 

galaw ai dumsu sumla ni hpring ai nawku htingnu gap la ma ai.

Karai Kasang hpang
de sa ai lam amyu myu

nga ai. Nkau mi gaw shi hpe
Yehowa ngu shaga ma ai. Nkau
mi gaw Allah nga, kaga nkau
mi gaw Hkemosha (Chemosh)

nga nna, anhte gaw Bala
ngu shamying ga ai.

Rai yang, Karai Kasang
shi a myihtoi ni hpe jaw ai

chyum laika ni gaw? Dai chyum
laika hta gaw Karai Kasang
shaje hkum naw, hkum ku,

hkum jaw, hkum jau she nga ai.
Shi hpang de sa ai lam langai

sha nga ai lam tsun da ai.



Ndai lam ngai
n kam madat sai. Bala
hpara nawku ai gaw, ya
yang mungdan asuya
nawku htung re. Tara
tawt lai ai ni gaw, sat

kau hkrum na re.

Nang myit
ai hku nga yang,

Karai Kasang gaw
myit shingwang

gyip ai ngu
mayu nni?



Hkinjawng ni gaw, shanhte nawku daw jau na matu dumsu
sumla hpe lata la ai shaloi, ndum shami yubak lu ai Hkerub

lamu kasa Lucifer hpe lata hkrup masai. Shanhte gaw, gumlau
Nat hpe nawku nga ai majaw dai Nat kabu nga ai. Hpa majaw nga
yang, du sa na hkye la Madu a lam, Karai Kasang ga sadi jaw da
ai kaw na shanhte hpe shatsan kau ya lu sai majaw rai nga ai.

Oh, Bala
hpara e…

Anhte a grit
nem ai lata na,
ndai hkungga
hpe hkap la
ya mi law…



Sumsing lamu
a hkawhkam jan,

Karai Kasang a
kanu e…. Anhte a
kyu hpyi ga hpe

madat nna, anhte
a yubak mara ni hpe

dat kau ya mi.I Hkawhkam 12:28,13:1-2



Ndai chyoi
pra ai lamu ga
ntsa e, nang
hpa sa galaw

nga nni?

Nang daw hka mat ai Yehowa kaw na
Madu a ga hpe madat la u. Dawi a aru arat hta

na ma chyangai langai mi shangai wa na ra ai. Shi
a amyu lakung hta na hkye la Madu paw pru na
ra ai. Shi a amying gaw Yoshia rai nna, shi gaw

ndai hkung-ri ntsa e Bala hkinjawng ni
hpe wan nat kau na ra ai.



Madu a mungga hte maren
ndai hkinjawng ni a nrut nra
ni hpe ndai hkung-ri ntsa e
Yoshia nat kau na lam nang

hpe ngai tsun da se ai.

Nang gaw, dai
zawn nga ai ga hpe
kaning rai tsun lu

nni? Hpara ni hta lai
nna kaga kadai mung
du na ra ai ten na
lam n tsun dan

lu ai.



Nang hpe ngai tsun ai
ga a matu Karai Kasang kumla
langai mi madun na ra Dai ni

jang, sumla ni hpe naw ku jaw
jau na matu, nanhte shachyaw da

ai ndai hkungri gaw ga kaprang
mat nna wan dap kabrat pru

wa na ra ai.



Ha, ha, ha,… Tara
hkungga ai zawn re ai
lawze marawn ai nsen
sha jaw dum nna, kaga
masha yawng shut ai
zawn nawn nga ai.

Shi hpe rim
mu.. Shi hpe sat

kau mu. Kaga masha ni
a nawku htung hpe dai

zawn tsun gwi ai.



Nye lata hkraw
si mat sai. Yehowa

gaw ngai hpe ari jaw
sai. Ngai hpe shi

shamai ya na matu
akyu hpyi mu.



Madu Karai
Kasang e,… Na a

hkum hpe, dai ni jang
chye shangun u law.
Hkawhkam wa a lata
hpe shamai ya mi.



Lamik kumla
she rai nga ai.
Nye lata mai

mat sai.

I Hkawhkam 13:2-6



N rai
sai law!

HKRAWP!
HKRAWP!

GUUUUG !
GUUUUG !

AAAHHHH!
Yehowa e, nau
jau kun gaw?



Nang gaw teng sha Karai
Kasang a masha rai nga ndai. Bala

myihtoi kadai mung dai zawn n galaw
yu ai. Ngai kaw sa wa rit. Lusha la nna
n-gun awai ngut jang dai ni na nhtoi
hta Karai Kasang hpe nang daw jau ai
majaw, nang hpe sutgan hte arawng

sadang ngai shagrau ya na.

N mai byin na re.
Nanghte rau ngai n hkan
na nngai. Israela mung
hta ngai nga nga dingsa,
hpa mung n lu, n sha na
hte, mi na lam hku bai n

wa na matu ngai hpe Karai
Kasang tsun da ai.



Nye a naw ku
htung hpe shi jahten
kau ya sai. Hpa mung

n ngam sai.

Dai gaw.
Karai Kasang
a ga she re.
Nye ga n re.

Nang tsun yang
hkung-ri ntsa e hkinjawng
ni a nra ni hpe nat kau na
nga ai. Ya hkung-ri n nga

sai. Kadai mung n si ai.
I Hkawhkam 13:5, 7-9



Dai majaw, Karai Kasang hkang da sai hte
maren, Karai Kasang a myihtoi gaw kaga
lam hku wa mat ai. Shi gaw lusha n sha,
hka n lu ai lahkawng ya lai jang grai
kaw si hpang gara hkrum nga ai. Dai

shani dumsu kasha sumla naw ku nga ai
la lahkawng, shi kaw hkan nang nna, shi
gara lam hku wa mat ai hpe yu la ma ai.



Wa e… Shi tsun ai
ga teng ai ngu myit nni?
Yehowa sha ahkrung nga
ai Karai Kasang rai kun?
Anhte a hpara sumla ni

gaw, hpun hte aja sha rai
nga ma ai kun?

Wa e… Ngai n 
mu yang kam na n 
re. Moi na Israela 
myihtoi zawn nan 

she rai nga ai.

Lawan di u!
Lawze hpe byau
u! Shi hpe hkan

tam ra ai.



Yehowa a myithoi hpun pawt kaw 
dung nga ai hpe shi mu sai. Shing 

re ai atsam rawng ai ndai wa 
hte htep htep nga mayu nga ai. 
Shawng de shi mung yu sai. Rai 
tim, hkawhkam mungdan garan 
mat ai hpang shi a mung masha 
manang ni a hpara sumla ni hpe 
jaw jau lawm mat ai re. “Nawku 

htung yawng gaw maren sha n rai 
i?” nga nna shi myit sumru nga ai.



Nang gaw, Yuda mung na Karai Kasang a
myihtoi rai sam ai. Nang hpe yu yang, grai pu
ba ai zawn re ai. Ngai kaw wa manam rit. Shat

lusha daw jaw de ga.

Rai tim, yu yu u le…
Ngai mung nang zawn

myihtoi langai rai nga nngai.
Dai hpawt sha Yehowa a lamu
kasa langai mi ngai kaw sa
nna, nang hpe nye nta de

manam daw jau na
htet da ai.

Ngai n mai lu
sha na re. Ndai buga
kaw hpa mung hkum

lu, hkum sha, nga nna
ngai hpe Karai Kasang

tsun da ai.

Karai Kasang a
chyeju wa rai sai. Ngai
grai hpang gara nngai.



Hpang jahtum na
lusha ma mi she rai
sai. Ngai yuda mung

de bai wa ra ai.

I Hkawhkam 13:10-22

Yehowa tsun ai. Nang gaw,
Yehowa Karai Kasang hkang da ai ga

hpe n madat n mara ai sha, ndai shara e lu
sha nit dai majaw na a si mang gaw Yuda

mung de bai n du wa ai sha, na dinghku masha
ni hte rau, lup wa hta makoi mayang

n hkrum lu sana re.



Shi si
na re ngu
mayu ai i?

Shi si na re, ngai
shut ai majaw re.

Awa, nang
myihtoi htoi

nga ndai. Karai
Kasang gaw nang

hpe mung ga
shaga a ni?

Re, ma e….
Shaning

law law hta
shawng na
lang re.



Karai Kasang gaw shi tsun ai ga hte maren
shatup ai hpe myihtoi chye nna, grai myit lit
li ai hte wa mat ai. Shi si na hpe shi chye da
chyalu re. Rai tim, ndai daram jau jau hte,

ndai ladat hku si na hpe n myit mada ai.

IIIEEEEE!!
IIIEEEEE!



Dai zawn re ai
galoi n mu yu nngai.
Shi hpe hkanghkyi E
kawa sat kau tim, n
ai sha kau sha makau

e dung nga ai.

Hkanghkyi
hte lawze rau

dung nga nna, si
mang hpe sin ai zawn

re ai gaw grau
laklai nga ai.

Dai gaw Yuda
mung na myihtoi

rai nga ai.



Karai Kasang a masha wa hpe lup 
makoi kau ai hpang, nau garai nna 
yang, masha loi mi hta kaga shi 

hpe malap kau masai. Hkung-ri hpe 
bai gram nna, shaning masum tsa

daram na ai du hkra Bala hpara 
naw ai ni dai hkung-ri hpe naw jai 
lang akyu jashawn ma ai. Rai tim, 
Karai Kasang a masha tau tsun da

ai hte maren, dai hkung-
ri hta kadai mung wan nat 
hkungga n nawng ya masai.

Myihtoi masu gaw, Karai Kasang a
myihtoi si mang hpe la nna, hpara
hkung-ri hpe Karai Kasang jahten
kau ai Bala myihtoi ni a lapran na

lup wa hta makoi mayang sai.

Karai Kasang
gaw, shi hpe n

madat, n mara ai
majaw sat kau sai.

Shi myihtoi htoi da ai
ga yawng gaw teng
sha dik wa na re.



Shaning masum tsa ning lai ai 
hpang, Yoshia mying ai hkawhkam 

gaw, Yuda hkawhkam tai wa ai 
( 640 BC ). Shi gaw dai nawku 

htingnu de lung wa nna chyum 
laika buk langai mi hpe mu hkrup 
ai. Amyu sha ni ahkrung nga ai 

Karai Kasang hpe malap kau nna, 
hpara sumla ni hpang de hkan 
nang mat ai lam shi dum chye 

jang myit kahpra ai majaw, amyu 
sha myitsu salang yawng, myihtoi 

ni yawng, hkinjawng ni yawng 
hte Yerusalem e nga ai mung 

shawa masha yawng, dai mungga 
hti dan ai hpe madat la na matu 

zuphpawng shangun dat ai.

Amyu sha ni gaw shanhte
a yubak mara ni hpe kaya
dum nna, dai chyum laika

buk na ga yawng hpe
madat mara hkap la hkan
sa na myit hkrum ma ai.

BC 641 daram hta Yoshia hkawhkam 
tai wa ai. I Hkawhkam 13:23-31; II 

Hkawhkam 21:24, 22:8-11, 23:1-3



Amyu sha ni gaw, Karai Kasang
a tara hpe madat mara nna, dai

mung na hpara sumla ni hpe
jahten kau ma ai. Shanhte gaw

jan, shata, shagan hte sumsing
lamu na hkawhkam jan hpe manam
pyaw bat nat nawng ai hkinjawng

yawng hpe sat kau ma ai.

Chyoi pra ai
Nu e, anhte hpe

hkye la rit.



Mawshe hku nna jaw da ai
Karai Kasang a tara hta num
shada, la shada nga sha ai
hpe pat hkum da ai. Shing

re ai ni hpe dai lamu ga kaw
na gawt shapraw kau ai.

N hkam
sharang da lu
ai arawn alai
hten ai ni.



Shanhte gaw nat myihtoi
ni, shaba wawt ai ni, hte

mandan wu chye ai ni
yawng hpe, dai lamu ga hta
na atsai awai di kau ma ai.

Dai num a
shaba wawt ai
pat gumdin hpe,
ga kau nna, shi
a nta hpe wan
nat kau mu.

II Hkawhkam 23:5,7,10



Lai wa sai shaning
300 daram hta, Israela
hkawhkam Yerobom hpe

myihtoi man hkrum shaga
ai hpara kawng ntsa de

Yoshia lung wa ai.

Shanhte gaw nat
hkungri ni hpe hpya
kadawng kau nna,

hpara sumla yawng
hpe jahten ma ai.
Hpun ni yawng hpe

kran kau nna,
shingmun tai hkra
rin mani kau ma ai.

Karai Kasang langai
sha nga nna, shi hpe gaw
sumla hku n mai naw ku ai.
Ndai myihtoi masu ni gaw,
amyu sha ni hpe Yehowa

kaw na tsan gang
shangun masai.



Nat hkung-ri baw ayai
mat nna, wan dap ni

kabrat pru wa ai.

Nang si
ra ai.



Myihtoi masu yawng sat
kau hkrum nna, shanhte
a si mang ni hpe hten
mat ai nat hkung-ri

hta wan nat kau ma ai.

Dai makau e myihtoi masu ni
a matu lup wa langai mi nga
nga ai. Shanhte a lup ni hpe
mung shawa masha ni n sa
naw ku lu hkra, Yoshia gaw
shanhte a nra ni hpe htu
shaw la nna nat hkungri
ntsa e wan nat kau sai.II Hkawhkam 23:15-16



Nra ra
yawng hpe
wan nat
kau mu.

Shi gaw Yoshia ngu
mying ai nang nan rai

nga ai wa du sa nna, ya
nang galaw ai lam ni hpe
galaw na nga tau tsun

lai wa sai re.

Rai tim, madu
hkawhkam e, ndai lup

gaw lai wa sai shaning 300
daram hta Yuda mung na
sa wa nna, dai ni du hkra

na lam tau tsun ai
myihtoi a lup she re.



Shing rai, shaning 300 ning na sai
myihtoi ga gaw, Karai Kasang a masha
wa tsun da ai hte maren dik wa sai.

Shing nga yang gaw,
ndai nra ni hpe ngam da

mu. Kaga nra ni hpe gaw wan
kau mu. Anhte hpe Karai Kasang
shaman ya na matu rai yang,
ndai hpara sumla nawku ai
lam hpungdimdat ra sai.



Gawkngu sumla naw ku ai lam hkoi mat sai
majaw, Yoshia hkawhkam gaw mung shawa

masha ni yawng, shanhte a ji wa ni hpe
Egutu mung na shapraw woi la nna, ndai

lamu ga jaw ya ai Yehowa hpe myit dum let
Shalai wa ai Poi galaw na matu hkang da sai.

Oh Madu,
Anhte a Karai Kasang
e…. Sumsing lamu de
lusha jahkrat ya ai,
lamu ganghkau madu
rai nna, nang a lu

nit ga law.



Shing rai, kawa gaw shanhte hpe Egutu mayam
prat na Karai Kasang woi shalawt la nna, Jep ai
Tara jaw ai lam hte nawku sum jaw ai lam tsun
dan sai. Chyinghka hkinbawng e chya da ai sai a
majaw shadang sha alat yawng hpe jahten ai

lamu kasa kaw na shalawt la ai lam tsun dan ai.
Dai gaw kaba dik, hkik dik Shalai wa ai Poi rai sai.

Wa, ndai
nhtoi gaw, kaga

shani nhtoi ni hte
gara hku shai

nga a ta?

II Hkawhkam 23:17-18, 21-22

